
15 ta’ Di¢embru, 1987
Imhallef: —

Onor. Joseph A. Herrera Bl.Can., Lic.Can., LL.D.

Lilian Galea

versus

Perit Joseph Genovese
Zgumbrament - Kap. 69 — Definizzjoni ta’ Kerrej

L-attrici fittxet ghall-izgumbrament tal-konvenut ghaliex ikkontendiet
illi zewgha kien linkwilin.

H-Kap. 69 jiddisponi illi kerrej tfisser ukoil I-armia tal-kerrej basta If fiz-
zmien tal-mewt ma tkunx mifruda minnu legalment jew fil-fatt,
Irrizulta illi kienet dif fatto separata fid-data tal-mewt u ghalhekk

I-Qorti: —

Rat l-Avviz ta’ l-attriéi Lilian Galea fejn talbet Lll-Qorti
Civili tal-Magistrati tal-Pulizija ghall-Gzira ta’ Malta tiddikjara
u tiddecidi li hija l-inkwilina legali tal-fond 105, St. Mary Street,
Sliema, bhala armla tal-mejjet Dr. Eric Galea li miet fit-8 ta’
Lulju, 1985. Bl-ispejjez komprizi dawk ta’ l-ittra interpellatorja
u bl-ingunzjoni tal-konvenut ghas-subizzjoni;

Ghall-fini tal-kompetenza l-kera hija ta’ Lm16 fis-sena;

Rat in-nota ta’ l-ecCezzjonijiet tal-konvenut tal-5 ta” Merjju,

1986, li biha huwa ecéepixxa:

1.  Preliminarjament illi l-azzjoni hi inammissibbli ghaliex
id-domanda timplika li l-attri¢i gieghda titlob parir legali
lill-Qorti;

2. Illi minghajr pregudizzju ghall-premess id-domanda
ghandha tigi michuda billi fil-mument tal-mewt ta’ l-inkwilin
l-atrridi kienet gieghda tghix separata minn mieghu u ma kinitx
togghod fil-post in kwistjoni;

Rat il-verbali tat-8 ta” Lulju, 1986, li bih il-konvenut irtira
l-e¢cezzjoni preliminari fuq imsemmija;

Rat is-sentenza moghtija mill-Qorti Civili tal-Magistrati tal-
Pulizija Gudizzjarja ghall-Gzira ta’ Malta, u dan f1-20 ta’ Mejju,
1987 1i biha dik il-Qorti ddecidiet il-kawza billi ¢ahdet it-talba
attrici bl-ispejjez kontra taghha u dan wara li rat u kkunsidrat
dan hi gej u ¢joe illi:

1. Irrizulta li l-attri¢i hija l-armla tat-Tabib Dottor Eric

Galea li miet fit-8 ta’ Lulju, 1985;

2. L-attri¢i u Dottor Galea zzewgu xi tletin sena ilu, u
mill-ewwel marru joqoghdu fil-post fuq indikat, 105, St. Mary
Street, Sliema. Dan allura kien ga mikri lil Dottor Galea;

3. Fil-kors ta’ dan iz-2wieg l-attriéi kellha erbat itfal. Hija
bagghet toqghod fil-post imsemmi, flimkien ma’ zewgha u t-

tfal sat-13 ta’ Jannar, 1985;

4. Minn xi zmien qabel din 1d-data, l-attrici u zewgha

bdew ikollhom l-inkwiet bejniethom. Dan l-inkwiet skond l-attriéi
aggrava ruhu tant li fit-13 ta’ Jannar, 1985, hija telget mid-dar
peress, kif xehdet hi, li I-hajja taghha ma’ zewgha kienet saret
impossibbli marret togghod ghand ohtha;

5. F’Marzu, 1985 sar tentattiv ta’ rikonéiljazzjoni bejn
l-atiriéi u zewgha, u rritornat id-dar mal-familja. Dan it-tentattv
perd falla, u wara xi tmint ijjiem, l-attri¢i regghet telget;

6. Fit-12 ta’ Meju, 1982, izzewwget it-tifla I-kbira,
Jacqueline, ta’ l-ataici. F'din l-okkazjoni, fuq rikjesta ta’ Dottor
Galea bit-telefon, l-attriéi regghet marret togghod mal-familja
fil-fond 105, St. Mary Street, Tas-Sliema. B’danakollu, wara
1i kienet hemm ghal xi ftit granet, dak in-nhar stess tat-tieg ta’
bintha l-attri¢i ma rritornatx id-dar ta’ zewgha. Mir-riceviment
tat-tieg telqet dritt ghand ohtha;

7. B'rikors ipprezentat fis-27 ta’ Mejju, 1985, l-attrici
bdiet il-proc¢eduri kontra zewgha ghas-separazzjoni personali.
Sadanittant baqghet tghix ghand ohtha, Hal-Balzan. Bagghet
tghix hemm sa meta miet Dottor Galea. Kien il-kappillan, Patri
Sylvester Magro 1i nfurmaha bit-telefon bil-mewt ta’ zewgha.
Allura wara |1 kien miet zewgha, l-attri¢i ddeéidiet li terga’ tmur
togghod fid-dar in kwistjoni. Hekk ghamlet, u marret toqghod
hemm ma’ uliedha;

8. Saminn qabel ma kien izzewweg lill-attrici, I-inkwilin
tal-fond ‘‘de quo”’ kien Dottor Galea. Il-proprjetarja kienet
Imelda Brincat. Wara li miet Dottor Galea, Brincat irceviet il-
kera tad-dar minghand ulied l-attriéi, u r-ricevuta relattiva
ghamlitha fisimhom. Di fatti dawn it-tfal ippretendew li I-
lokazzjoni tal-fond, wara I-mewt ta’ missierhom, kienet tispetta

lilhom ad eskluzjoni ta’ l-attrici. In segwitu, u pre¢izament fid-19
ta’ Marzu, 1986, Imelda Brincat bieghet il-fond lill-konvenut;

9. L-Ordinanza li Tirregola t-Tigdid tal-Kera tal-Bini
Kapitolu 109 (illum Kapitolu 69), tiddisponi 1i I-kelma *‘kerre}’’
tfisser ukoll [-armla tal-kerrej basta li fiz-zZmien tal-mewt tal-kerrej
ma tkunx mifruda minnu legalment jew fil-fatt;

10. Irrizulta mill-premess li fid-data tal-mewt ta’ Dottor
Galea, l-attri¢i kienet separata di fatto minnu. Ghaihekk f'dik
1d-data, il-lokazzjoni tal-fond in kwistjoni ma ghaddietx favur
taghha. Ma jirrizultax li wara dik l-istess data sallum l-attriéi
b’xi mod akkwistat dik il-lokazzjoni. L-attri¢i mhiex l-inkwilina
tal-fond;

Rat il-petizzjoni ta’ l-appell ta’ l-attri¢ci Lilian Galea
pprezentata fis-27 ta’ Mejju, 1987, li biha tatbet bir-rispett lil
din i1-Qorti biex joghgobha tirrevoka s-sentenza tal-Qorti Civili
tal-Magistrati ta’ 1-20 ta’ Mejju, 1987 billi fil-waqt I tirrespingi
I-e¢¢ezzjonijiet tal-konvenut takkolji t-talba ta’ l-appellanti bl-
ispejjez taz-zewg istanzi kontra l-konvenut appellat;

~Rat ir-risposta tal-konvenut appellat ipprcéentata fl-4 ta’
Gunju, 1987,

Rat l-atti koilha relevanti u opportuni;
Ittrattat l-appell;
Ikkunsidrat:

Il I-ewwel Qorti bis-sentenza taghha ta’ 1-20 ta’ Mejju,

1987, kienet iddecidiet il-kawza billi cahdet it-talba ta’ l-attrici
bl-ispejjez kontriha. L-attriéi interponiet appell minn din is-
sentenza ghal quddiem din il-Qorti u resqet bhala aggravju li
l-ewwel Qorti kienet ibbazat id-decizjoni taghha fuq
interpretazzjoni zbaljata tal-fatti u tal-ligi kif inkwadrati fid-
disposizzjonijiet ta’ 1-Ordinanza li Tirregola t-Tigdid tal-Kera
tal-Bini Kap. 109 (illum Kapitolu 69). Rigward l-allegata
interpretazzjoni hazina tal-fatti mill-ewwel Qorti l-appelianti
ssostni li I-provi jindikaw li mhux veru kien wara I-mewt ta’
zewgha li l-attri¢i kienet iddeéidiet li terga’ tmur togghod fil-
fond in kwistjoni. In fatti wara li kienet telget mid-dar konjugali
fit-13 ta’ Jannar, 1985, hija kienet irrtornat darbtejn hemmbhekk,
f'tentattiv ta’ rikonciljazzjoni. Rigward it-tieni aggravju taghha
l-appellanti ssostni li minn kif jirrizultaw il-fatti ma kienx hemm
separazzjoni ‘‘de facto” bejn d-partijiet kif trid il-ligi;

Ili mill-provi prodotii mill-partijiet fil-kawza jirrizulta li 1-
attrici kienet mizzewga lit-Tabib Eric Galea xi tletin sena. Mill-
ewwel kienu marru jogoghdu fil-fond 105, St. Mary Street,
Sliema, u miz-zwieg taghhom huma kellhom erbat itfal. Il-fond
““de quo’’ kien ga f"idejn ir-ragel b’titolu ta’ lokazzjoni u dan
minn qabel iz-zwieg taghhom. Matul il-hajja konjugali taghhom
huma kellhom hafna inkwiet. In fatti l-appellanti tallega li zewgha
kien jahqarha billi jsawwatha u jibdilha. Dan l-inkwiet ta’
bejniethom zdied maz-zmien u aggrava ruhu tant, li l-attrici fit-13
ta’ Jannar, 1985, qabdet u telget il barra mid-dar. It-tfal kienu
baqghu jghixu ma’ missierhom u jidher ukoll li langas maghhom
ma kienet tingwalha,

Illi r-ragel ta’ l-appellanti kien miet fit-8 ta’ Lulju, 1985
xi sitt xhur wara li kienet telqet mid-dar konjugali. F’dan il-
perijodu Dottor Galea gieli cemplilha biex jirrikonciljaw u biex

hi terga’ tmur id-da.s. Din perd ma ghamlitx hekk anzi kienet
tirriferi ghall-istess bhala ‘“maqjel” u ““Concentration Camp’’.
Fil-fatt perd f'Marzu, 1985 hija kienet marret lura d-dar
f’tentattiv ta’ rikon¢iljazzjoni. Dan it-tentattiv ma kienx success
u falla. Effettivament kien wara xi ftit zmien biss li hija qabdet
u regghet harget mid-dar. F’Mejju ta’ l-istess sena hija kienet
regghet marret lura fid-dar u dan fuq talba ta’ l-istess zewgha
billi binthom Jacqueline kienet sejra tizzewweg fit-12 ta’ Mejju,
1985. Hija damet hemm perijodu qasir sat-tieg biss u dak in-
nhar stess immedjatament wara li kien spicca t-tigl regghet telget
’il barra mid-dar konjugali. Wara xi hmistax-il gurnata mit-tieg,
l-attriéi appellanti kienet inizjat il-proc¢eduri ghas-separazzjoni
persenali minn ma’ zewgha;

Illi ghall-habta ta’ Lulju l-attri¢ci appellanti kienet giet
infurmata minn Patri Silvestru Magro, il-kappillan tas-‘‘Sacro
Cuor’’ li zewgha kien jinsab serjament marid u kienet ¢emplet
biex toffri li tmur iddur bir-ragel id-dar, perd t-Tabib Galea
Debono kien kellimha u ddiswadiha li tmur u b’hekk baqghet
ma marritx. Fit-8 ta’ Lulju, 1985, miet ir-ragel taghha.
Effettivament kien f"dan il-mument li l-attri¢i appellanti kienet
iddecidiet li tmur togghod fid-dar in kwistjoni u del resto dan
qalitu hi stess fix-xiehda taghha: ‘‘In segwitu ttelefonali I-
Kappillan tas-‘‘Sacro Cuor’, Father Silvestru Magro u
informani minn fuq it-‘telephone’ ilhi zewg kien miet. Allura jien
iddecidejt illi mmur id-dar’’ (fol. 9);

Illi mill-provi ghalhekk jirrizulta li l-appellanti kienet harget
mid-dar konjugali fJannar, 1985, definittivament, u mill-
komportament taghha sussegwenti ma jidhirx li kellha I-
intenzjoni li terga’ tirritorna hemm. Hi kienet tikkonsidra dik
id-dar bhala ‘‘magqjel’’ u ‘‘Concentration Camp’’ u ma kellhiex

hsieb li togqghod hemm aktar. Sadanittant hija kienet ukoll bdiet
il-proceduri li jwasslu ghas-separazzjoni personali. Di piti minn
kliemha stess jirrizulta li kien wara I-mewt ta’ zewgha li h
ghamlet il-hsieb li tmur tabita fid-dar in kwistjoni. Kwindi kif
sewwa qalet }-ewwel Qorti fis-sentenza taghha fid-data tal-mewt
ta’ Dottor Galea hija kienet separata di fatto minn zewgha ghall-
finijiet tal-Kap. 109 (illum Kapitolu 69) *‘Reletting of Urban
Property’’;

_ Ghal dawn il-motivi din i}-Qorti gieghda taqta’ u tiddecidi
billi tichad l-appell u tikkonferma s-sentenza appellata ta’ 1-20
ta’ Mejju, 1987;

L-ispejjez ta’ dan l-appell ghandhom jigu ssopportati mill-
attri¢i appellanti.




